
 సత్యకాలమ్ 	 11

మరువలేని దురాగతాలకు కేరాఫ్ కాంగ్రెస్ 

జూన్ 25 : దేశంలో ఎమర్జె న్సీ విధించిన రోజు. నేటి తరానికి ఒకప్పుడు మన దేశంలో 
ఎమర్జె న్సీ విధించారన్న విషయం కూడా తెలిసి ఉండకపోవచ్చు. కాని స్వాతంత్ర్యం వచ్చిన 
తర్వాత కూడా మన దేశంలో ఎన్నికైన ఒక ప్రభుత్వం అంబేద్కర్ కమిటీ రచించిన భారత 
రాజ్యాంగాన్ని చెత్త బుట్ట లో విసిరేసిందని, 44 సంవత్సరాల క్రితం దాదాపు 19 నెలలు ఈ 
దేశంలో ప్రజలు ప్రశ్నించే స్వేచ్ఛను కోల్పోయారని వారికి తెలియకపోవచ్చు. ఎందుకంటే భారత 
ప్రజాస్వామ్యంలో ఒక చీకటి ఘట్టమై న ఎమర్జె న్సీ గురించి పాఠ్యపుస్త కాల్లో  ప్రస్తావిం చలేదు.

1971 లోక్‌సభ ఎన్నికల్లో  అప్పటి ప్రధాని ఇందిరాగాంధీ అవినీతి కార్యకలాపాలకు 
పాల్పడడంతో ఆమె ఎన్నికల చెల్ల నేరదని 1975 జూన్ 12న అలహాబాద్ హైకోర్టు  ప్రకటించింది. 
ఆరేళ్ల  పాటు ఆమెను ఎన్నికల్లో  పోటీ‌నుంచి నిషేధించింది. సుప్రీంకోర్టు‌ లో కూడా ఆమెకు ఊరట 
లభించలేదు. దీనితో తన పదవిని కాపాడుకునేందుకు ఆమె మొత్తం  ప్రజాస్వామ్య వ్యవస్థ నే 
కాలరాయాలని నిర్ణ యించారు. 1975 జూన్ 25న ఎమర్జె న్సీని విధించారు. ఎమర్జె న్సీ విధించే 
విషయం చివరకు మంత్రిమండలికి కూడా తెలియకుండా నిర్ణ యం తీసుకున్నారు. రాష్ట్ర పతి 
ఫక్రుద్దీ న్ అలీ అహ్మద్ ద్వారా అర్థ రాత్రి సంతకం చేయించారు. తన రాజీనామాను డిమాండ్ 
చేస్తూ  ఏకమైన ప్రతిపక్షాలను అణచివేసేందుకు అటల్ బిహార్ వాజపేయి, లాల్ కృష్ణ  ఆడ్వాణీ, 
మధు దండావతే, వెంకయ్యనాయుడుతో సహా అనేకమంది నేతలను, వేలాది మంది ప్రజలను, 
జర్నలిస్టు లను క్రూర చట్టా ల క్రింద జైలు పాలు చేశారు. అనేకమందిని పోలీసు నిర్బంధంలో 
పాశవికంగా హింసించారు. ప్రాథమిక హక్కులు చెల్ల నేరవని ప్రకటించారు. న్యాయవ్యవస్థ ను 
కూడా పూర్తి గా అదుపులోకి తీసుకుని న్యాయమూర్తు లు తమ చెప్పు చేతల్లో  ఉండేలా 
చూసుకున్నారు. వార్తా పత్రికలపై ఆంక్షలు విధించారు. పోలీసు అధికారులు అనుమతించిన 
వార్త లనే ప్రచురించేందుకు అనుమతించారు. చలన చిత్ర పరిశ్రమ‌తో కూడా తనకు ఊడిగం 
చేయించుకున్నారు. దూరదర్శన్, ఆకాశవాణితో పాటు మొత్తం  సమాచార శాఖ తమకు 
బాకాలు ఊదేలా చేసుకున్నారు. పేదల ఇళ్ల ను విధ్వంసం చేశారు. బలవంతంగా కుటుంబ 
నియంత్రణ ఆపరేషన్ల ను అమలు చేశారు. ఇందిరాగాంధీ కుమారుడు సంజయ్ గాంధీ, ఆయన 
వందిమాగధ దళం చేసిన అత్యాచారాలు, దారుణ మారణ కాండ గురించి చెప్పాలంటే ఎన్ని 
పేజీలైనా సరిపోవు.

ఇన్ని దారుణాలకు పాల్పడిన కాంగ్రెస్ పార్టీ  తర్వాతి కాలంలో ప్రజాస్వామ్యం గురించి 
మాట్లా డుతుంటే, ప్రజా బలం అఖండంగా ఉన్న నరేంద్రమోదీని నియంతగా అభివర్ణి స్తూ  గత 
ఎన్నికల్లో  నానా దుర్భాషలాడుతూ దుష్ప్రచారం చేస్తే  ప్రజలు ఎలా నమ్ముతారు? 



 12	 వై. సత్యకుమార్‌

నిజానికి ఎమర్జె న్సీ విధించినప్పుడే కాదు, అధికారంలో ఉన్నన్నాళ్లూ  దేశంలో అన్ని 
వ్యవస్థల్ ని నాశనం చేసింది కాంగ్రెస్. న్యాయవ్యవస్థ , సిబిఐ వంటి అనేక సంస్థల్ ని చెప్పుచేతుల్లో కి 
తెచ్చుకుని ఊడిగం చేయించింది కాంగ్రెస్. దేశంలో వంశపారంపర్య పాలన ప్రవేశపెట్టిం ది 
కాంగ్రెస్. ఇష్టం  వచ్చినట్లు  రాష్ట్రా ల అసెంబ్లీ లను రద్దు  చేసి, ముఖ్యమంత్రులను మార్చి 
రాజ్యాంగం నిర్వచించిన ఫెడరల్ వ్యవస్థ ను ధ్వంసం చేసింది కాంగ్రెస్. దేశంలో ఇప్పటివరకూ 
జరిగిన వేలాది కోట్ల  కుంభకోణాల్లో  ప్రత్యక్షంగా పాలు పంచుకుని తమ బొక్కసాల్ని నింపుకున్న 
చరిత్ర కాంగ్రెస్ నేతలది. సర్దా ర్ పటేల్ దేశంలో రాజ్యాలన్నీ విలీనం చేయగా, కశ్మీర్ విషయంలో 
కలుగజేసుకుని దాన్ని ఒక ఉగ్రవాద భూమిగా మార్చింది కాంగ్రెస్. పంజాబ్‌లో ఉగ్రవాదాన్ని 
సృష్టించిం ది కాంగ్రెస్. కాంగ్రెస్ హయాంలో ఆర్థి క అసమానతలు తీవ్రంగా పెరగడంతో నక్సలైట్ల  
వంటి అరాచక శక్తు లు ఆవిర్భవించారు. దేశంలో మతాల మధ్య చిచ్చును పెట్టి  హింసాకాండను 
రాజేసి పబ్బం గడుపుకుంది కాంగ్రెస్. ఒక్క మాటలో చెప్పాలంటే భారత మాత హృదయాన్ని 
ఛిద్రం చేసి తాను ఎదగాలనుకున్న పార్టీ  కాంగ్రెస్.

ఒక నేత మరణిస్తే  వేలాదిమంది సిక్కులను ఊచకోత కోయించింది కాంగ్రెస్. శ్రీలంకలో 
వేలాది మంది తమిళులను బలి చేసింది కాంగ్రెస్. ఇవాళ దేశ ప్రజలు ఎదుర్కొంటున్న అన్ని 
తీవ్ర సమస్యలకూ కారణం కాంగ్రెస్ పార్టీ  దుష్పరిపాలనే అన్న విషయం మనం తెలుసుకోవాలి. 

ఆరు దశాబ్దా లకు పైగా అధికారంలో ఉన్న కాంగ్రెస్ హయాంలో జరిగిందేమిటి? 
నిన్నమొన్నటి వరకూ వేలాది గ్రామాల్లో  చీకటి తాండవించేది. మంచినీటి వసతులు లేక గ్రామీణ 
మహిళలు మైళ్ల  కొద్దీ  ప్రయాణించేవారు. రైతులకు సరైన ఎరువులు అందేవి కావు. ఆహార 
ఉత్పత్తు లకు సరైన గిట్టు బాటు ధరలు, మార్కెట్ సౌకర్యాలు లభించేవి కావు. సరైన రహదారులు 
ఉండేవి కావు. పేదరికం, ఆకలి చావులు, భ్రూణహత్యలు, స్త్రీ లపై అత్యాచారాలు కాంగ్రెస్ 
పాలనలో పెరిగిపోయాయి. 1971 ఎన్నికల సమయంలో గరీబీ హటావో అని ఇందిరాగాంధీ 
పిలుపునిచ్చింది. ఇవాళ పేదరికం నిర్మూలన ఎంత మేరకు జరిగిందో కాని, ప్రజలు కాంగ్రెస్‌ను 
నిర్మూలించాలని నిర్ణ యించారు.

కాంగ్రెస్ చేసిన దుర్మార్గా ల వల్ల నే, అక్రమాల వల్ల నే దేశంలో ఇబ్బడిముబ్బడిగా 
ప్రాంతీయ పార్టీ లు పుట్టుకు వచ్చాయి. ఇవాళ తమిళనాడు, తెలంగాణ, ఆంధ్రప్రదేశ్,  
పశ్చిమ బెంగాల్, జార్ఖండ్, పంజాబ్‌తో సహా అనేక రాష్ట్రాల్లో   ప్రాంతీయ పార్టీ ల ఆవిర్భావానికి 
కాంగ్రెసే మూలకారణం.

అందుకే ఇవాళ దేశంలో కాంగ్రెస్ మటుమాయం అయ్యే స్థి తిలో ఉన్నది. దాదాపు 
ఆరుదశాబ్దా ల వరకూ తమకు ప్రత్యామ్నాయం లేనందువల్ల నే ప్రజలు కాంగ్రెస్‌ను భరించారు. 
వీలైన చోట్ల  ప్రాంతీయ పార్టీ లను అందలమెక్కించారు. కాని ఇవాళ ప్రజలకు ఒక బలమైన 
నాయకుడు, ప్రధానమంత్రి నరేంద్రమోదీ రూపంలో కనపడడంతో వారు ఆయనకు 
ఘనస్వాగతం పలికారు. ఆయనకు నీరాజనాలు పట్టా రు.

దేశమంతటా ప్రతి మారు మూలా ఇవాళ కాషాయ ధ్వజం రెపరెపలాడుతోంది. 
ప్రపంచంలోనే అతి పెద్ద  రాజకీయ పార్టీ  అయిన బిజెపిలో చేరేందుకు ప్రతి రాష్ట్రం లోనూ ప్రజలు 
పెద్ద  ఎత్తు న ముందుకు వస్తున్నా రు. 11 కోట్లకు  పైగా ఉన్న బిజెపి సభ్యత్వం ఈ ఏడాది 13 
కోట్లకు  పైగా చేరబోతోంది. ఒకప్పుడు కేవలం రెండు స్థా నాలకే పరిమితమైన భారతీయ జనతా 
పార్టీ  ఇవాళ 300 స్థా నాలకు పైగా గెలుచుకుంది. గత లోక్‌సభ ఎన్నికల్లో  పశ్చిమబెంగాల్, 
ఒడిషా, తెలంగాణ రాష్ట్రా ల్ల  బిజెపి చొచ్చుకురాగలిగింది. రానున్న రోజుల్లో  దేశంలోని ప్రతి 
రాష్ట్రం లోనూ బిజెపి అధికారంలోకి వస్త ుందనే ఆత్మవిశ్వాసం ప్రతి కార్యకర్త లోనూ నెలకొంది. 

ఆరు దశాబ్దా ల కాంగ్రెస్ పాలనలో జరిగిన దుర్మార్గాల్ ని కేవలం కొద్ది  సంవత్సరాల్లో  
సరిచేయడం ఎవరికీ సాధ్యం కాదు. 2014లో అధికారంలోకి రాగానే నరేంద్రమోదీ కాంగ్రెస్ 
హయాంలో ధ్వంసం చేసిన వ్యవస్థల్ ని సరిచేసే పనిలో నిమగ్నమయ్యారు. అనేక పనికి రాని 
వ్యవస్థల్ ని ఆయన నిర్మూలించారు. కాలం చెల్లి న చట్టా లని రద్దు  చేశారు. దేశ రాజకీయ 
వ్యవస్థ లో అవినీతికి ఆస్కారం లేకుండా ఆయన పెద్ద  ఎత్తు న చర్యలు తీసుకున్నారు. నల్ల ధనాన్ని 
కొల్ల గొట్టి న వారి పని పట్టే  ప్రయత్నంలో ఉన్నారు. కాంగ్రెస్ హయాంలో కుళ్లి పోయిన బ్యాంకింగ్ 
వ్యవస్థ లో ఆయన నూతనోత్తే జం తీసుకువచ్చారు. నగరాలను ఆధునీకరించడం, కమ్యూనికేషన్ 
వ్యవస్థ ను పెంపొందించడం, దేశంలో అన్ని గ్రామాలను విద్యుద్దీ కరించడం, లక్షలాది బ్యాంకు 
ఖాతాలను ప్రజల ద్వారా తెరిపించి వారికి నేరుగా సంక్షేమ ఫలితాలు అందేలా చూడడం, గ్రామీణ 
ఆర్థి క వ్యవస్థ ను బలోపేతం చేయడం, రైతన్నకు చేయూతనివ్వడం, ప్రజలకు ఇళ్లు , గ్యాస్, 
వైద్య సౌకర్యాలు, ప్రాథమికవిద్య మొదలైన కనీస సౌకర్యాలపై దృష్టి  కేంద్రీకరించడం ద్వారా 
నరేంద్రమోదీ ఈ దేశంలో నిజమైన ‘ఆమ్ ఆద్మీ’ - అంటే, సామాన్య మానవుడికి చేరువయ్యారు. 
తాను ప్రజాధనాన్ని దుర్వినియోగం చేయకుండా చూస్తా నని, ఒక కాపలాదారుగా - అంటే 
చౌకీదార్ గా ఉంటానని ధైర్యంగా ప్రకటించారు.

అంతే కాదు, ఇవాళ భారతీయుడు ప్రపంచంలో ఎక్కడకు వెళ్లి నా తలెత్తుకు నేలా చేసింది 
నరేంద్రమోదీయే. ప్రపంచ పటంలో భారతదేశానికి ఆయన గుర్త ింపు తెచ్చారు. భారతీయ 
విలువలకు, భారతదేశంలో కోట్లా ది మంది మెజారిటీ ప్రజలు నమ్మే మత విశ్వాసాలకు గౌరవం 
తెచ్చింది ఆయనే. భారతదేశంలో జన్మించిన యోగాకు అంతర్జా తీయంగా గుర్త ింపు తెచ్చి, 
ఐక్యరాజ్యసమితి యోగా దినాన్ని ప్రకటించేలా చేసింది ఆయనే. కాంగ్రెస్ ఇన్నాళ్లూ  ఆచరించిన 
మైనారిటీ మతస్తు ల బుజ్జగింపు  విధానాలను ప్రక్కన పెట్టి  అన్ని కులాలు, మతాలు భారతీయతలో 
భాగమని, సబ్ కా సాథ్, సబ్ కా వికాస్ తన ధ్యేయమని ప్రకటించింది ఆయనే. ఇవాళ 
నరేంద్రమోదీది ఒకే మతం, ఒకే కులం. మానవ సేవయే ఆయన మతం. సామాన్యుడే ఆయన 
కులం. మోదీ హయాంలో దేశం సురక్షితంగా ఉంటుందని, పొరుగుదేశాలు మనపై కన్నెత్తు  
చూడలేవని ఇవాళ ప్రజలు భావించినందువల్ల నే ఆయనను తమ నాయకుడుగా గౌరవించారు. 
కాంగ్రెస్, ప్రతిపక్షాల పాలిత రాష్ట్రాల్లో   జరిగిన ఘటనలకు కూడా మోదీని బాధ్యుడిని చేసి, 
ఆయనను మతతత్త ్వవాదిగా, దళిత వ్యతిరేకిగా చిత్రించేందుకు చేసిన దుష్ప్రచారాన్ని ప్రజలు 
తిప్పికొట్టా రు. కులమతాలకు అతీతంగా నరేంద్రమోదీ సారథ్యంలో ఆయనను ప్రజలు 




